
KUOTA PETROL RON95 DAN DIESEL BERSUBSIDI TAMBAHAN
DILULUSKAN SEMPENA MUSIM PERAYAAN

PUTRAJAYA, 20 APRIL 2023 — Selaras dengan fungsinya, Kementerian
Perdagangan Dalam Negeri dan Kos Sara Hidup (KPDN) sentiasa
memantau barang-barang kawalan termasuk pembekalan Petrol RON95
dan Diesel Bersubsidi di seluruh negara terutama di kawasan sempadan
negara serta kawasan-kawasan luar bandar tertentu bagi mengurangkan
risiko ketirisan subsidi yang diakibatkan oleh kenderaan asing dan sektor-
sektor yang tidak layak.

2. Pada masa yang sama, bersempena Hari Raya Aidilfitri dan Hari
Wesak yang akan disambut pada tarikh yang hampir dengan cuti
umum Hari Pekerja pada tahun ini, KPDN mengambil maklum akan
kemungkinan besar berlaku peningkatan penggunaan bahan api
berdasarkan jumlah kenderaan yang luar biasa di jalan raya bagi perjalanan
pulang ke kampung, kunjung mengunjung dan destinasi-destinasi lain.

3. Oleh yang demikian, bagi menampung keperluan tersebut, KPDN
telah meluluskan permohonan kuota tambahan kepada syarikat-
syarikat minyak untuk diagihkan kepada 4,030 buah stesen-stesen
minyak di seluruh negara bagi keperluan kenderaan-kenderaan
persendirian dan kenderaan pengangkutan awam iaitu bas-bas
ekspres serta bas henti-henti. Bagi tujuan ini, kuota tambahan sebanyak
1.2 Juta Liter iaitu 4% untuk Petrol RON95 dan tambahan kuota sebanyak
1.1 Juta Liter iaitu 8 % untuk Diesel Bersubsidi telah diluluskan.

4. Selain itu, KPDN juga telah menyarankan semua syarikat minyak
supaya bersiap siaga dalam memastikan kelangsungan bekalan di

rangkaian stesen minyak masing-masing di seluruh negara. Pada masa

yang sama, semua stesen minyak diharapkan untuk meningkatkan kawalan
supaya jualan Petrol RON95 dan Diesel Bersubsidi hanyalah untuk
kenderaan yang memiliki nombor pendaftaran tempatan (Malaysia).
KPDN tidak akan berkompromi terhadap mana-mana stesen minyak yang
culas serta tidak mematuhi peraturan berkenaan.

5. Mengikut Akta Kawalan Bekalan (AKB) 1961, pengusaha stesen
minyak juga bertanggungjawab bagi memastikan bekalan adalah
mencukupi di stesen masing-masing. Pengusaha stesen minyak juga
diingatkan untuk mematuhi waktu operasi stesen minyak dan tidak
sekali-kali menutup stesen minyak seliaan mereka tanpa kebenaran
dari KPDN.

6. Diharap dengan usaha ini akan dapat memberi kemudahan dan
keselesaan kepada semua untuk menyambut Hari Raya Aidilfitri, Hari
Wesak dan juga Hari Pekerja.

7. Sekiranya orang ramai mempunyai sebarang aduan berhubung
perkara ini boleh melaporkan kepada pihak KPDN melalui saluran aduan
berikut:
l.  WhatsApp 019-279 4317 / 019-848 8000;

lI. Portal e-Aduan KPDN iaitu http://e.aduan.kpdn.gov.my;

[ll.  Call Centre 1-800-886-800;

IV. E-mel (e-aduan@kpdn.gov.my), dan;

V. Aplikasi Telefon Pintar Ez ADU KPDN.

YB DATUK SERI SALAHUDDIN AYUB,
MENTERI PERDAGANGAN DALAM NEGERI DAN KOS SARA HIDUP,
PUTRAJAYA, 20 APRIL 2023.

LATAR BELAKANG

Kementerian Perdagangan Dalam Negeri dan Kos Sara Hidup (KPDN) telah
ditubuhkan pada 27 Oktober 1990. Matlamat penubuhan Kementerian
adalah untuk menggalakkan pembangunan perdagangan dalam negeri yang
berdaya maju, berdaya saing, dan berdaya mampan, khususnya di dalam
sektor perdagangan pengedaran.

Sektor perdagangan pengedaran adalah antara penyumbang utama KDNK
negara dan ia bertindak sebagai benteng kestabilan ekonomi, terutama
semasa situasi ekonomi luaran berada di dalam keadaan ketidaktentuan.
Perdagangan pengedaran perlu kukuh bagi menampan sebarang
ketidakstabilan dalam ekonomi negara.

Dalam masa yang sama, Kementerian juga komited dalam melindungi
kepentingan dan hak-hak pengguna. Ini termasuk membangunkan
ekosistem pengguna dan peniaga yang bersifat melengkapi dan ke arah self-
regulated, seiring dengan aspirasi ke arah masyarakat negara maju. la
diharapkan akan melahirkan pengguna dan peniaga yang matang dan
beretika dalam berurusniaga, dan hasilnya adalah negara yang seimbang
dari segi ekonomi dan sosial.

Agensi di bawah KPDN:

